
RHAGLEN

DATGANIAD O DDIDDORDEB

Derbyn unrhyw ddatganiad o ddiddordeb gan Aelod neu Swyddog mewn perthynas
ag unrhyw eitem o fusnes.

COFNODION (Tudalennau 1 - 4)

Cyflwyno i'w cadarnhau, gofnodion drafft y cyfarfod o’r Pwyligor a gynhaliwyd ar 27
Tachwedd 2024.

PANEL ANNIBYNNOL CYMRU AR GYDNABYDDIAETH ARIANNOL -
ADRODDIAD BLYNYDDOL 2025 12026 (Tudalennau 5 - 8)

Cyflwyno adroddiad gan y Pennaeth Democratiaeth.

DIWEDDARIAD PWYLLGOR GWASANAETHAU DEMOCRATAIDD
(Tudalennau 9 - 12)

Cyflwyno adroddiad gan y Pennaeth Democratiaeth.




Eitem 2 ar y Rhaglen

PWYLLGOR GWASANAETHAU DEMOCRATAIDD

Cofnodion y cyfarfod hybrid a gynhaliwyd ar 27 Tachwedd 2024
PRESENNOL.: Cynghorydd Keith Roberts (Cadeirydd)
Cynghorydd Llio A Owen (Is-Gadeirydd)

Cynghorwyr Non Dafydd, Jeff Evans, Aled M Jones,
Gwilym O Jones, Dylan Rees, Ken Taylor

WRTH LAW: Pennaeth Democratiaeth
Rheolwr Hyfforddi a Datblygu (EP)
Swyddog Pwyligorau (SC)

YMDDIHEURIADAU:  Cynghorydd Carwyn O Jones

1 DATGANIAD O FUDDIANT
Ni dderbyniwyd yr un datganiad o fuddiant.
2 COFNODION

Cyflwynwyd cofnodion drafft y cyfarfod blaenorol o’'r Pwyllgor a gynhaliwyd ar 18
Medi 2024 a chadarnhawyd eu bod yn gywir.

3 DATBLYGU AELODAU

Cyflwynwyd — adroddiad gan Reolwr Hyfforddi a Datblygu yr Adran Adnoddau
Dynol ar y Rhaglen Hyfforddi a Datblygu i Aelodau ar gyfer 2024/25.

Adroddodd y Rheolwr Hyfforddi a Datblygu bod Tim Hyfforddi’'r Adran Adnoddau
Dynol wedi bod yn cydweithio &'r Gwasanaethau Democrataidd ar y Rhaglen
Hyfforddi a Datblygu, sydd wedi’i rhannu i’r penawdau canlynol: Hyfforddiant
Mandadol; Cyffredinol; lechyd a Lles; Ar Gais a modiwlau E-Ddysgu.

Adroddodd y Rheolwr Hyfforddi a Datblygu bod 39 o gyfleoedd wedi cael eu cynnig
i aelodau etholedig ers mis Ebrill 2023, 24 yn llai na’r flwyddyn flaenorol. Dywedodd
bod mwy o bwyslais wedi bod ar hyfforddiant mandadol, a bod y canlyniadau’'n
gadarnhaol. Nodwyd bod mwy wedi cymryd mantais o’r hyfforddiant lechyd a
Diogelwch a bod 34 allan o 35 wedi mynychu eleni o gymharu & 26 y llynedd.
Cynhelir hyfforddiant pellach ar Gydraddoldeb, Amrywiaeth a Chynhwysiant ar 3
Rhagfyr 2024.

Adroddodd y Rheolwr Hyfforddi a Datblygu bod TGCh yn dal i fod yn faes
blaenoriaeth, a bod y sesiynau hyfforddi 1:1 wedi bod yn hynod effeithiol.
Rhannwyd holiadur gyda’r aelodau yn dilyn yr hyfforddiant ond roedd nifer yr
ymatebion yn siomedig. Mae’r trafodaethau & Chymunedau Digidol Cymru yn

parhau er mwyn darparu cyfleoedd hyfforddi pellach yn y maes hwn. Dywedodd y
Rheolwr Hyfforddi a Datblygu bod yr aelodau etholedig wedi gofyn am sesiynau
wedi'u teilwra, ac y bydd y ceisiadau hynny’n cael eu hystyried. Yn y cyfamser,
bydd yr aelodau’n cael cyfle i fynychu cyrsiau hyfforddi ar faterion corfforaethol, sy’n
cael eu cynnig i staff.

Nodwyd bod diweddariadau chwarterol ar bresenoldeb yn ystod sesiynau hyfforddi
yn cael eu rhannu &'r Gwasanaethau Democrataidd ac yna’r Arweinwyr Grwp maes
o law. Yn ddiweddar, cyflwynwyd sesiynau hyfforddi rhithwir ynghyd & fideo
dwyieithog ar lechyd a Diogelwch, sydd wedi bod yn hynod Iwyddiannus. Fe
wnaeth y Rheolwr Hyfforddi a Datblygu annog yr aelodau i gysylltu & hi os oes
ganddynt unrhyw bryderon neu adborth i'r Tim Hyfforddi yn dilyn sesiynau hyfforddi.

Roedd un aelod o’r Pwyligor yn poeni bod yr hyfforddiant ar gael yn y Gymraeg yn
unig. Dywedodd yr aelod y dylai'r Cyngor, fel Cyngor dwyieithog, ddarparu
hyfforddiant yn y Saesneg, a bod peidio & gwneud hynny’n mynd yn groes i
Hawliau Dynol. Nodwyd bod hyfforddiant ar gael yn ddwyieithog drwy gyfrwng y
Gymraeg, a bod cyfieithiad Saesneg ar gael i'r rhai sy’n gwrando yn Saesneg.

Cafwyd trafodaeth ynglyn & darparu hyfforddiant dwyieithog. Dywedodd y Rheolwr
Hyfforddi a Datblygu bod yr opsiwn i gynnal sesiynau Saesneg yn cael ei ystyried,
ond bod hynny’n anodd yn yr hinsawdd bresennol gan y byddai’n arwain at gostau
ychwanegol. Ynglyn & TGCh a thermau cymhleth, dywedodd y byddai’n anfon cais
yr aelod ymlaen at y darparwr i ofyn am fwy o hyblygrwydd o ran cyfieithu a
defnyddio ieithwedd haws ei deall.

Dywedodd y Pennaeth Democratiaeth bod sesiynau hyfforddi 1:1 yn cael eu cynnal
yn iaith ddewisol yr aelod. Dywedodd nad oedd unrhyw gwynion wedi dod i law yn
gysylltiedig a diffyg sesiynau hyfforddi drwy gyfrwng y Saesneg.

Awgrymwyd y dylid trafod y mater yn ystod cyfarfod o’r Arweinwyr Grwp, ac y dylid
gofyn am eglurhad ar y mater a godwyd ynglyn a thorri Hawliau Dynol.

PENDERFYNWYD y byddai’r Pennaeth Democratiaeth a’r Rheolwr Hyfforddi a
Datblygu yn trafod y mater ymhellach, ac yn adrodd yn 6l yn y cyfarfod nesaf
o’r Pwyligor hwn.

PANEL ANNIBYNNOL CYMRU AR GYDNABYDDIAETH ARIANNOL -
ADRODDIAD BLYNYDDOL AR GYFER 2025/26

Cyflwynwyd — adroddiad gan y Pennaeth Democratiaeth ar gynigion drafft y Panel
ar gyfer 2025/26.

Dywedodd y Pennaeth Democratiaeth y bydd y Panel yn ymgynghori ar ei gynigion
drafft tan 29 Tachwedd 2024 a bod yr ymgynghoriad yn cynnwys dau gwestiwn
ychwanegol. Yn dilyn y broses ymgynghori, bydd y fersiwn terfynol o’r Adroddiad
Blynyddol yn cael ei gyhoeddi ym mis Chwefror 2025 ac yn cael ei gyflwyno i'w
fabwysiadu gan y Cyngor llawn.

Cyfeiriodd y Pennaeth Democratiaeth at y newidiadau arfaethedig i'r cyflog
sylfaenol ar gyfer pob aelod ynghyd &'r uwch gyflogau a chyflogau dinesig ar gyfer
2025/26. Dywedodd y byddai’r cynigion drafft yn arwain at gynnydd o £71k (7.8%)
yng nghyllideb y Cyngor.

Nodwyd mai’r adroddiad blynyddol hwn fydd yr adroddiad terfynol i gael ei gyflwyno
gan Banel Annibynnol Cymru ar Gydnabyddiaeth Ariannol. Bydd swyddogaethau’r
Panel yn cael eu trosglwyddo i Gomisiwn Democratiaeth a Ffiniau Cymru ar 1 Ebrill
2025.

Cyfeiriodd y Pennaeth Democratiaeth at y cwestiwn cyntaf yn ymgynghoriad y
Panel, sy’n gofyn i'r Pwyllgor ystyried a yw’r Panel wedi taro'r cydbwysedd cywir
rhwng fforddiadwyedd a chydnabyddiaeth ariannol ddigonol i gynrychiolwyr?
Eglurodd bod y Panel yn seilio’i argymhellion ar yr arolwg blynyddol o enillion
cyfartalog yng Nghymru a bod hynny’n cael ei ystyried yn ffordd resymol a thryloyw
o bennu’r gydnabyddiaeth.

Mae’r ail gwestiwn yn ymwneud a rhoi hyblygrwydd i awdurdodau lleol benderfynu
sut i dalu aelodau cyfetholedig. Nodwyd bod awdurdodau lleol wedi cael y dewis i
dalu aelodau lleyg fesul awr y llynedd. Ni wnaeth Cyngor Sir Ynys Mon
fabwysiadu’r dull hwn ac mae’n dal i ddefnyddio’r gyfradd talu diwrnod neu hanner
diwrnod.

Adroddodd y Pennaeth Democratiaeth bod y Pwyllgor Safonau wedi ysgrifennu at
Gadeirydd y Pwyllgor hwn yn mynegi eu siomedigaeth nad yw’r gydnabyddiaeth a
delir i aelodau cyfetholedig wedi cynyddu ers pum mlynedd. Dywedodd bod
aelodau’r Pwyligor Safonau’n teimlo nad ydynt yn cael eu gwerthfawrogi am eu
gwaith. Maent yn credu bod risg o fethu & chadw’r aelodau presennol a denu
aelodau newydd. Nodwyd bod y Pwyllgor Safonau’n dymuno cael gwybod pam bod
y Cyngor wedi penderfynu peidio & chynyddu’r gydnabyddiaeth i aelodau lleyg.

Dywedodd aelodau’r Pwyligor eu bod yn poeni nad yw’r gydnabyddiaeth ar gyfer
aelodau lleyg wedi cynyddu yn yr un modd &’r cyflogau a delir i aelodau. Fe wnaeth
y Pennaeth Democratiaeth atgoffa’r Pwyllgor bod y mater hwn wedi cael ei drafod y
llynedd yn ystod cyfarfod o’r Pwyllgor Gwasanaethau Democrataidd mewn ymateb i
gynigion y Panel, a bod y Panel wedi cefnogi cynyddu’r gydnabyddiaeth i aelodau
lleyg. Mae’r Pwyllgor yn dal i gredu y byddai’'n briodol cynyddu’r gydnabyddiaeth i
aelodau lleyg sy’n gwasanaethu ar Bwyllgorau.

PENDERFYNWYD: -

e Ystyried penderfyniadau drafft y Panel ar gyfer 2025/26 a’r ddau gwestiwn
ychwanegol.

e Awdurdodi swyddogion i ymateb i’r ymgynghoriad yn unol a
thrafodaethau’r Pwyllgor.

DIWEDDARIAD GWASANAETHAU DEMOCRATAIDD

Cyflwynwyd — adroddiad gan y Pennaeth democratiaeth ar faterion yn ymwneud a
llywodraethu a chefnogaeth i aelodau.

Adroddodd y Pennaeth Democratiaeth bod y Protocol ar gyfer Cyfarfodydd Hybrid
wedi cael ei ddiweddaru’r llynedd. Dywedodd bod rhaid atgoffa rhai aelodau o’r
disgwyliadau pan fyddant yn ymuno a chyfarfodydd o bell. Bydd y Protocol yn cael
ei rhannu eto cyn diwedd y flwyddyn galendr hon er mwyn atgoffa’r aelodau ynglyn
a’r canllawiau a’r gofynion.

Nodwyd bod cyfarfodydd yn cael eu recordio a’'u bod ar gael ar wefan y Cyngor am
12 mis yn dilyn pob cyfarfod. Mae'r Cyngor yn monitro gweddarllediadau ac mae
gallu gweld faint o bobl sy’n gwylio cyfarfodydd ac unrhyw dueddiadau sy’n dod i’r
amliwg.

Wrth gyfeirio at Adroddiadau Blynyddol yr Aelodau Etholedig, dywedodd bod 26
adroddiad wedi dod i alw ar gyfer 2023/24. Bydd yr aelodau’n cael eu hatgoffa am
y broses yn y flwyddyn newydd ac yn derbyn copi o’r templed ar gyfer 2024/25.

Fe wnaeth y Pennaeth Democratiaeth atgoffa’r aelodau bod ganddynt ddyletswydd
i gofrestru a datgan unrhyw fuddiant neu newid yn eu hamgylchiadau o fewn 28
diwrnod. Dywedodd bod y cofnodion hyfforddi diweddaraf ar gael ar wefan y
Cyngor.

PENDERFYNWYD nodi cynnwys yr adroddiad.

Daeth y cyfarfod i ben am 10:45 am

CYNGHORYDD KEITH ROBERTS
CADEIRYDD

Eitem 3 ar y Rhaglen

Cyngor Sir Ynys Mon

Pwyllgor: Pwyllgor Gwasanaethau Democrataidd
Dyddiad: 19 Mawrth 2025
Teitl yr adroddiad: Panel Annibynnol Cymru ar Gydnabyddiaeth Ariannol —

Adroddiad Blynyddol 2025 i 2026

Adroddiad gan: Dyfan Sion

Pennaeth Gwasanaethau Democrataidd

Pwrpas yr adroddiad: | Rhoi gwybod i'r Pwyllgor am benderfyniadau terfynol y

Panel ar gyfer 2025 i 2026

1.

1.1

Cefndir

Mae Panel Annibynnol Cymru ar Gydnabyddiaeth Ariannol yn gyfrifol am
bennu'r lefelau a'r trefniadau ar gyfer tal aelodau'r sefydliadau canlynol:

Prif gynghorau — cynghorau sir a chynghorau bwrdeistref sirol
Cynghorau tref a chymuned

Awdurdodau parciau cenedlaethol

Awdurdodau tan ac achub

Cyd-bwyllgorau corfforedig

Mae'r Panel yn gorff annibynnol ac mae'n gallu gwneud penderfyniadau am:

y strwythur cyflog sy’n pennu tal yr aelodau

y math o lwfansau a natur y lwfansau hynny sydd i'w talu i aelodau
p'un a yw'r taliadau'n orfodol neu'n caniatau lefel o hyblygrwydd lleol
drefniadau o ran absenoldeb teuluol

drefniadau ar gyfer monitro cydymffurfiaeth & phenderfyniadau'r Panel

Mae'n ofynnol, yn 6l y gyfraith, i'r sefydliadau a restrir uchod weithredu'r
penderfyniadau a wnant.

Ymgynghoriad ar yr adroddiad blynyddol drafft

Cynhaliodd y Panel ymgynghoriad ar ei adroddiad drafft rhwng 4 Hydref a 29
Tachwedd 2024. Fe drafododd y Pwyllgor hwn yr adroddiad drafft yn ei
gyfarfod ar 27 Tachwedd 2024.

Nid oes unrhyw newidiadau wedi’'u gwneud i’'r penderfyniadau terfynol a fydd
yn weithredol o Ebrill 2025.

Mae’r ddogfen hon hefyd ar gael yn Saesneg / This document is also available in English.

2.1

2.3

Penderfyniadau terfynol y Panel ar gyfer 2025 i 2026 — y

newidiadau

Taliadau i aelodau etholedig

Mae’r tabl isod yn rhestru’r swyddi sydd & hawl i uwch gyflog yn 2024 i 2025
ac yn cymharu’r cyflogau cyfredol &'r cyflogau a fydd yn daladwy o Ebrill

2025:

ROl / Swydd 2024-2025 2025-2026
Cyflog sylfaenol i'r holl aelodau, sydd £18,666 £19,771
wedi’i gynnwys yn yr holl uwch gyflogau a

chyflogau dinesig isod

Band 1:

Arweinydd £59,498 £63,020
Dirprwy Arweinydd £41,649 £44,114
Band 2:

Aelodau’r Pwyllgor Gwaith |  £35699 | £37,812
Band 3:

Cadeirydd y Pwyllgor Sgriwtini £27,999 £29,657
Corfforaethol

Cadeirydd y Pwyllgor Sgriwtini £27,999 £29,657
Partneriaeth ac Adfywio

Cadeirydd y Pwyllgor Cynllunio a £27,999 £29,657
Gorchmynion

Cadeirydd y Cyngor £27,999 £29,657
Band 4:

Arweinydd grwp yr wrthblaid fwyaf | £27,999 | £29,657
Band 5:

Is-Gadeirydd y Cyngor | £22,406 | £23,726

Mae’r cyfyngiad ar nifer yr uwch gyflogau sy’n daladwy (‘y cap’) yn parhau ar

17, gan gynnwys cyflogau dinesig.

Bydd angen i'r Cyngor llawn gadarnhau nifer yr uwch gyflogau a fydd yn
daladwy yn 2025 i 2026 yn ei gyfarfod ar 20 Mai 2025.

Taliadau eralll

Ni wnaed unrhyw newidiadau eraill i'r cyflogau a’r Iwfansau a delir. Caiff yr holl
benderfyniadau cyfredol eu cyhoeddi ar wefan y Panel.

Mae’r ddogfen hon hefyd ar gael yn Saesneg / This document is also available in English.

3. Trosglwyddo swyddogaethau i Gomisiwn Democratiaeth a
Ffiniau Cymru

Dyma adroddiad blynyddol olaf y Panel. Yn unol &’r Ddeddf Etholiadau a
Chyrff Etholedig (Cymru) 2024, bydd swyddogaethau’r Panel yn trosglwyddo
i'r Comisiwn Democratiaeth a Ffiniau Cymru o 1 Ebrill 2025 ymlaen.

Mae’r Panel wedi llunio adroddiad etifeddiaeth er mwyn hwyluso’r gwaith o
drosglwyddo swyddogaethau i'r Comisiwn.

4.  Argymhelliad

Gofynnir i’r Pwyllgor nodi’r penderfyniadau o fewn adroddiad blynyddol Panel
Annibynnol Cymru ar Gydnabyddiaeth Ariannol ar gyfer 2025 i 2026
(Chwefror 2025).

Papur cefndirol: Adroddiad Blynyddol Panel Annibynnol Cymru ar Gydnabyddiaeth Ariannol
2025-2026:

Panel Annibynnol Cymru ar Gydnabyddiaeth Ariannol: adroddiad blynyddol 2025 i 2026 |
LLYW.CYMRU

Mae’r ddogfen hon hefyd ar gael yn Saesneg / This document is also available in English.

Eitem 4 ar y Rhaglen

CYNGOR SIR YNYS MON

Pwyllgor: Pwyllgor Gwasanaethau Democrataidd
Dyddiad: 19 Mawrth 2025
Teitl yr adroddiad: Diweddariad Gwasanaethau Democrataidd
Pwrpas yr adroddiad: Diweddaru’r Pwyllgor ar waith llywodraethu a
chefnogi y gwasanaeth.
Awdur: Dyfan Sion, Pennaeth Gwasanaethau Democrataidd
Cefndir

1. Mae’r adroddiad yn diweddaru’r Pwyligor ar ddatblygiadau llywodraethu a
chefnogi aelodau ers y cyfarfod diwethaf ym mis Tachwedd.

Cyfarfodydd Hybrid

2. Mae gany Cyngor brotocol ar gyfer rhoi canllawiau clir a chyfredol i aelodau
pwyllgorau’r Cyngor ar sut i weithredu mewn cyfarfodydd hybrid ac wrth ymuno o
bell. Mae cadeirydd pob pwyllgor yn cyfeirio at y Protocol ar ddechrau
cyfarfodydd.

3. Fel rhan o’r gwaith adolygu trefniadau sgrwtini, ac yn dilyn ceisiadau gan
aelodau, mae cytundeb i gynnal cyfarfodydd paneli sgrwtini yn hybrid o hyn
ymlaen yn hytrach na’u cynnal yn rhithiol yn unig.

4. Felly bydd holl gyfarfodydd pwyllgor y Cyngor a phaneli sgriwtini yn cael eu
cynnal yn hybrid. Bydd cyfarfodydd paratoi a sesiynau briffio aelodau yn parhau i
gael eu cynnal yn rhithiol yn unig gyda rhai eithriadau.

5. Mae cynnal cyfarfodydd hybrid yn cymryd mwy o adnoddau na chyfarfodydd
rhithiol, ond mae’r drefn uchod yn cynnig cydbwysedd priodol rhwng gofynion
cyfreithiol, gofynion aelodau a capasiti’r gwasanaeth.

Gwe ddarlledu cyfarfodydd pwyllgor

6. Mae gwelliannau wedi eu gwneud i'r safle gwe ddarlledu ar wefan y Cyngor yn
ddiweddar. Mae rhaglenni cyfarfodydd wedi eu cysylltu i'r recordiad, fel bod
modd clicio i fynd yn syth at eitemau agenda penodol.

7. Rydym yn parhau i gasglu a monitro data gwylio gwe ddarlledu ac yn rhoi
cyhoeddusrwydd i gyfarfodydd drwy tim cyfathrebu y Cyngor. Mae’r data yn
gadarnhaol ar y cyfan. Er enghraifft mae dros 300 yn gwylio cyfarfodydd y
Pwyllgor Cynllunio ar gyfartaledd a tua 200 yn gwylio cyfarfodydd y Pwyllgor
Gwaith a’r Cyngor Sir.

Llesiant Aelodau

8. Mae gwasanaeth cwnsela Medra ar gael i staff ac i aelodau’r Cyngor. Mae’'n
wasanaeth proffesiynol a chyfrinachol ac ar gael yn Gymraeg neu’'n Saesneg.
Mae gwybodaeth wedi ei rannu gyda aelodau yn flaenorol am y gwasanaeth a
byddwn yn cysylltu eto yn fuan i atgoffa.

9. Ymhellach i hynny, rydym yn ymwybodol bod aelodau etholedig yn destun
ymddygiad bygythiol a sylwadau sarhaus ar adegau. Mae gan Heddlu Gogledd
Cymru swyddog sy’n cynghori ar faterion aelodau etholedig. Mae trefniadau yn
cael eu gwneud drwy’r Heddlu i ddarparu hyfforddiant i aelodau ar ddiogelwch.

10.Byddwn hefyd yn llunio canllaw i aelodau ar ddiogelwch personol dros yr
wythnosau nesaf er mwyn rhoi arweiniad pellach ar y pwnc.

Adroddiadau Blynyddol Aelodau Etholedig

11.Derbyniwyd 26 adroddiad blynyddol gan aelodau ar gyfer 23/24, sef yr un nifer a
dderbyniwyd ar gyfer 22/23 ac yn gynnydd sylweddol ar y flwyddyn flaenorol.
Mae pob adroddiad wedi ei gyhoeddi ar wefan y Cyngor.

12.Yn ystod mis Mawrth, caiff neges ei anfon at aelodau gyda chyfarwyddiadau a
templed ar gyfer cwblhau adroddiad 24/25. Byddwn yn gofyn i’r adroddiadau gael
eu cyflwyno i ni erbyn diwedd Mai fel eu bod yn cael eu cyhoeddi yn ystod
Mehefin. Bydd swyddogion democrataidd ar gael i gynorthwyo yn y ffordd arferol.

Sgwrs flynyddol aelodau / arweinydd grwp

13.Mae’n arfer da i arweinyddion grivp gynnal sgwrs flynyddol gyda aelodau eu
grwp er mwyn trafod eu anghenion datblygu a’u gwaith dros y flwyddyn. Rydym
wedi darparu templed fel sail i’r sgyrsiau.

14.0s oes gofynion hyfforddiant yn codi o’r sgyrsiau gofynnwn i gael gwybod erbyn
diwedd Ebrill er mwyn eu trafod gyda’r tim hyfforddiant a’u hystyried ar gyfer
cynllun datblygu aelodau 25/26.

Cofrestrau diddordeb a rhoddion

15. Caiff cofrestr diddordeb pob aelod etholedig ei gyhoeddi ar wefan y Cyngor ac
mae angen i unrhyw newidiadau mewn amgylchiadau gael eu cofnodi o fewn 28
diwrnod gwaith.

16.Yn dilyn argymhelliad gan y Pwyllgor Safonau, mae ymdrech pellach wedi ei
wneud i sicrhau bod aelodau yn rhoi hysbysiad ysgrifenedig o ddatganiad
diddordeb mewn cyfarfodydd drwy gwblhau’r ffurflen priodol. Mae cadeiryddion
yn atgoffa aelodau i wneud hynny fel rhan o’r datganiad agoriadol mewn
pwyllgorau ac mae ffurflenni ar gael gan glerc y pwyllgor. Cyfrifoldeb aelodau
unigol ydi sicrhau eu bod yn llenwi'r ffurflen.

17.Gyda chofrestrau rhoddion a lletygarwch, mae dyletswydd ar aelodau yn unol a’r
Cod Ymddygiad i hysbysu’r awdurdod o roddion a lletygarwch sy’n uwch na'’r
trothwy yn y Protocol Rhoddion a Lletygarwch o fewn 28 diwrnod o’i dderbyn a
chaiff y wybodaeth ei gyhoeddi ar wefan y Cyngor.

18.Mae swyddogion y gwasanaeth ar gael i helpu os oes unrhyw ansicrwydd
ynghylch y trefniadau hyn.

Argymhelliad
19.1'r Pwyllgor nodi cynnwys yr adroddiad.

